
										Ամսաթիվ:  28/06/2021

ՀԱՅԱՍՏԱՆ․ ՊՖԿ ԴՈՆՈՐ ՀԱՄԱԿԱՐԳՄԱՆ ՀԱՄԱԺՈՂՈՎ  

Համաժողովի ամսաթիվը:    հունիսի 18, 2021
Նախագահ:                         պրն․ Կարեն Բրուտյան, ՀՀ ֆինանսների նախարարի առաջին    տեղակալ
Մոդերատորներ:                 պրն. Պաոլո Սպանտիգատի, ԱԶԲ հայաստանյան գրասենյակի տնօրեն 
                                           պրն. Իրֆան Քուրեշի, ԱԶԲ կենտրոնական և արևելյան դեպարտամենտի տնտեսագետ


I. Արդյունքների ամփոփում 

1. Մասնակիցները համաձայնության են եկել հետևյալ քայլերի իրականացման ուղղությամբ․
a) ՊՖԿՀԲ քարտուղարությունը կթարմացնի դոնորների աջակցության մատրիքսը՝ արտացոլելով յուրաքանչյուր Զարգացման Գործընկներ Կազմակերպության (ԶԳԿ) կողմից համաժողովի ընթացքում ներկայացված տեղեկատվությունը․ 
b) ՊՖԿՀԲ քարտուղարությունը կամփոփի և կառանձնացնի (i) բացերը (ոչ մի առաջարկ չի ստացվել) և հատումները/համընկնումները (երկու և ավելի ԶԳԿ-ներ աջակցության առաջարկ են ներկայացրել ՊՖԿ միևնույն բաղադրիչի կամ միջոցառման առնչությամբ)։ Այս ամփոփ տեղեկատվությունը ՊՖԿՀԲ քարտուղարությունը կտրամադրի բոլոր ԶԳԿ-ներին։ 
c) ԶԳԿ-ները պետք է ուսումնասիրեն ամփոփ մատրիքսը և, այն ստանալուց մեկ շաբաթյա ժամկետում, Քարտուղարություն ներկայացնեն իրենց դիտողությունները և առաջարկությունները։
d) Դիտողությունները և առաջարկությունները պետք է ներառեն առաջիկա 12 ամիսների ընթացքում կատարման ենթակա պլանավորված գործողությունների ցանկը, խորհրդատուի պահանջները (առկայության դեպքում) և ակնկալվող արդյունքները/կատարողական ցուցանիշները․
e) Տեխնիկական քննարկումների շահագրգիռ ԶԳԿ-ների միջև, որոնք պետք է անցկացվեն առանձին` հատվող կամ կրկնօրինակող գործողությունները ռացիոնալացնելու համար․
f) Հանդիպման բոլոր նյութերը, շնորհանդեսները, տեսագրությունը և արձանագրությունը  ՊՖԿՀԲ քարտուղարության կողմից կտեղադրվեն ՖՆ կայքում `հետևյալ հասցեներով.
Հայերեն․ https://minfin.am/hy/page/pfkh_barepokhumneri_yntacqi_veraberyal_hertakan_donor_hamakargman_hamazhoghov_18_hunisi_2021t 
Անգլերեն․ https://minfin.am/en/page/regular_donor_coordination_meeting_on_pfm_reforms_june_18_2021/ 

II. Քննարկումների ամփոփում

1. 
2. Պրն․ Պաոլո Սպանտիգատին, որպես Համաժողովի առաջին մասի Մոդերատոր, հանդես եկավ բացման խոսքով` հանդիպումը պաշտոնապես սկսելու և պարոն Կարեն Բրուտյանին` ելույթ ունենալու հրավեր ներկայացնելով։
3. Պրն․ Կարեն Բրուտյանը ողջունեց բոլոր ներկաներին (ցուցակը կցված է), նշեց ՊՖԿ բարեփոխումների ռազմավարության ճանապարհային քարտեզի դանդաղ առաջընթացը՝ պայմանավորված COVID-19 համաճարակով և հակիրճ ներկայացրեց հանդիպման նպատակները:
4. Պրն․ Վահան Սիրունյանը, ԱԶԲ խորհրդատուն, որին հանձնարարված է աջակցել ՊՖԿՀԲ քարտուղարությանը, ներկայացրեց ճանապարհային քարտեզի կարգավիճակը և դոնորների աջակցության մատրիցը: Ճանապարհային քարտեզն ունի 92 միջոցառում, որից 5-ն ավարտված են, 49-ը ընթացքի մեջ են, 10-ը պարբերաբար բնույթ են կրում, 21-ը դեռևս չեն սկսվել, 16-ը հետաձգվել են: 92 միջոցառումներից 38-ի կատարման համար ԶԳԿ-ների տեխնիկական աջակցության (ՏԱ) կարիք է զգացվում: 38 միջոցառումները ներառում են. 13-ը՝  ամբողջությամբ ՏԱ-ով ծածկվող, 7-ը` մասամբ, 10-ը հնարավոր հատումներ/համընկնումներ սահմանող, 3-ը` չհստակեցված և 5-ը `առանց ԶԳԿ կողմից աջակցության առաջարկների միջոցառումներ: Աջակցության հատումների խնդիրը հատկապես դրսևորվում է Հանրային ներդրումների կառավարման (ՀՆԿ) ձեռնարկից բխող բյուջետային և ՖՆ-ում բիզնես գործընթացների վերանայման միջոցառումների առնչությամբ 6 ԶԳԿ-ների կողմից ներկայացված առաջարկությունների տեսքով: 5 ոլորտներ՝ ներքին աուդիտ, ֆինանսաբյուջետային վերահսկողություն, պետական գնումներ, ֆինանսական կառավարում և հսկողություն (ՖԿՀ) և հանրային ակտիվների կառավարում, մասամբ են ծածկված են կամ ընդհանրապես ԶԳԿ-ների կողմից աջակցության առաջարկներ չեն ստացել։ 
5.  ՖՆ-ի ներկայացուցիչները հանդիպման ընթացքում հայտնեցին էլեկտրոնային գնումների համակարգի ներդրման և կատարելագործման, ինչպես նաև ճյուղային նախարարությունների կողմից ՀՆԿ համակարգի կիրառման աջակցության անհրաժեշտությունը։
6. Պրն․ Իրֆան Քուրեշին բացեց հանդիպման երկրորդ մասը ` ներկայացնելով ԱԶԲ-ի նախկին և ներկայիս օժանդակությունը Հայաստանին պետական կառավարման ոլորտում, մասնավորապես ՊՖԿ-ում: Վերջինս ներառում է խորհրդատվական ծառայություններ, օրենսդրության վերանայում և կարողությունների զարգացում տարբեր ոլորտներում` պետական պարտքի կառավարում, պետական ոչ առևտրային կազմակերպությունների ՖԿՀ, հարկաբյուջետային ռիսկերի գնահատում և հաշվետվողականություն, պետական ներդրումների կառավարում, դոնորների և ազգային ընթացակարգերի ներդաշնակեցում: Պարոն Բրուտյանը կարևորեց ԱԶԲ-ի հետ վերջին տարիների ինտենսիվ և կառուցողական համագործակցությունը և ընդգծեց բարեփոխումների իրականացման հարցում ԱԶԲ հետագա շարունակական աջակցության կարևորությունը։  
7. ՖԶԳ-ի օժանդակությունը կենտրոնացել է հանրային ներդրումների պորտֆելի վերանայման և Տարածքային կառավարման և ենթակառուցվածքների նախարարության (ՏԿԵՆ) կարողությունների զարգացման վրա՝ հիմնվելով նոր ՀՆԿ համակարգի վրա: Պրն․ Բրուտյանը առաջարկեց ՖԶԳ-ին ստեղծել ՖՆ, Էկոնոմիկայի նախարարության և ՏԿԵՆ աշխատանքների պատշաճ համակարգման մեխանիզմ՝ ՀՆԿ կենտրոնական կառավարման և ՏԿԵՆ՝ որպես ճյուղային նախարարության միջև ՀՆԿ ներդրման բացերը և թերացումները բացառելու համար։
8. ԱՄՀ-ն ներկայացրեց իր նախկին, ընթացիկ և պլանավորված օժանդակությունը ՀՀ-ին` ՊՖԿ-ի բնագավառում, ներառելով 9 ոլորտներ` մակրոտնտեսական և բյուջետային ցուցանիշների կանխատեսում, հարկաբյուջետային ռիսկերի հաշվետվողականություն, պետական եկամուտների քաղաքականություն, եկամուտների վարչարարության թափանցիկություն և համապատասխանություն,  ՄԺԾԾ գործընթաց, բյուջետային կարգապահություն և թափանցիկություն, ՀՆԿ և հանրային ակտիվների կառավարում: Պարոն Բրուտյանը շնորհակալություն հայտնեց ԱՄՀ-ին ` ինտենսիվ աջակցության համար:
9. ԳՄՀԸ-ի աջակցությունն ընդգրկում էր 7 ոլորտներ, մասնավորապես, բյուջետային բարեփոխումներ, պետական ներքին ֆինանսական հսկողության բարեփոխումներ, ՀՆԿ, հանրային հատվածի հաշվապահություն, հանրային ակտիվների կառավարում, արտաքին աուդիտ և արտաքին հսկողություն, հարկաբյուջետային ապակենտրոնացում և տարածաշրջանային համագործակցություն: Աջակցությունն, ամենայն հավանականությամբ, կիրականացվի տեղական մակարդակում: Պրն․ Բրուտյանն ընդգծեց, որ համակարգերը պետք է ներդաշնակեցվեն կենտրոնական, ճյուղային նախարարությունների և մունիցիպալ մակարդակներում, և առաջարկեց կենտրոնանալ ռեսուրսների օգտագործման արդյունավետությունն ու օգտավետությունն ապահովելու ուղղությամբ։
10. ԵՄ/ՏԶՀԿ/ՀԲ-ն համատեղ քննարկեցին նախկին և ներկայիս աջակցությունը՝ կենտրոնանալով պարտքերի կառավարումը, ՓՄՁ-ների մոնիտորինգը և հաշվետվողականություն և գործառնությունների շրջանակներում համագործակցության վրա: Պարոն Բրուտյանը առաջարկեց ԵՄ-ին դիտարկել ներքին աուդիտի և ներքին հսկողության ոլորտներին աջակցության հնարավորությունը, քանի որ ՖՆ-ում տարիներ առաջ ներդրված մոդելը հիմնված է ԵՄ լավագույն փորձի վրա:
11. ՄԱԿ ԶԳ ներկայացրեց իր դերակատարումը` ՀՀ՝ ընդհանուր և ոլորտային զարգացման ռազմավարության իրականացման տեսանկյունից զարգացման նպատակների պլանավորման և կառավարման ամրապնդման աջակցության ոլորտում, օպտիմալացնելով առկա ֆինանսական ռեսուրսների օգտագործումը և լրացուցիչ ֆինանսավորման աղբյուրների բացահայտումը, ապահովելով այդ ռազմավարությունների և ֆինանսավորման համապատասխանեցումը ՄԺԾԾ-ին և ՀՆԿ-ին, հսկելով ԿԶՆ-ների ապահովման առաջընթացը: Պարոն Բրուտյանը կարևորեց, որ ԿԶՆ համակարգը հնարավորություն տա փոքր գործողությունները կապել ավելի մեծ համակարգերի հետ և ապահովել ռազմավարության և քաղաքականության նպատակների հետևողականությունը:

12. ԱՄՆ ՄԶԳ-ն ներկայացրեց իր շարունակական աջակցությունը բյուջետավորման և բյուջեի կատարման հաշվետվողականության, ՄԺԾԾ և ներքին աուդիտի ոլորտներում: Ներկայումս այն նաև աջակցում է Ազգային ժողովին և տեղական ինքնակառավարման մարմիններին: Պրն․ Բրուտյանը ԱՄՆ ՄԶԳ ներկայացուցիչներին առաջարկեց սերտորեն համագործակցել մյուս ԶԳԿ-ների հետ, քանի որ վերջինիս գործունեությունը պետք է լրացնի և ոչ թե կրկնօրինակի այլ ԶԳԿ-ներին: Սա ներառում է ԶԳԿ-ների ՏԱ հստակեցումը` նախքան ՏԱ պատրաստելը և խորհրդատուներ ընտրելը։

13. Ռուսաստանի Դաշնության Ֆինանսների նախարարության ներկայացուցիչները հակիրճ նշեցին, որ աջակցում են ՀՀ-ին՝ եկամուտների կանխատեսման, հարկային քաղաքականության, ֆինանսական հաշվետվությունների և ծրագրային բյուջետավորման բնագավառներում։

